
MARMARIK, hauxe dugu 30.a.

2000. urtean abiatu zuenibilbidea
aldizkariak, orduko MARMARI euska-
rataldearen eskutik, etakonturatzerako
18 urtepasadira. Urte hauetan guztietan
izan da herriari eta euskarari lotutako
kontu eta erreportaje franko.

Oraingo alean ereez dagairik falta-
ko. Hemen daurteamaieran Euskal He-
rri osoan halako oihartzunaizan zuen
Euskaraldiari buruzko erreportajea.
Kaleratu ditugun argazki mordoak era-
kusten du L eitzan ere euskaral diak piz-
tuzuenilusioahandiaizan zela, herritar
askok parte hartu baitzuen 11 egunez
euskararen aldeko ariketa kol ektiboan.

Leitzak izanen duen Herri Areto be-
rriari buruzkaoko ere ekarri ditugu.

H ogeitamar aleargitaratu ditujada

Orain arteko zinemari agur esateko or-
duairitsi zaio etahorrek areto moderno
bati emanen dio paso orain. Berritze
lanak zertan doazen eta etorkizunean
izanen den aretoaren itxura berria no-
lakoaizan daitekeenikusiko dugu. Ho-
rretaz gain, urte hauetan zineman anto-
latutako ekitaldi andanaren argazki
sortabat duzue, egin diren gauzaezber-
dinen erakusgarri gisara. Kultur bizitza
oparo horri segidaeman diezai on behar
du Leitzak Herri aretoa.

Herriko liburutegian ere erreleboa
iritsi zen urte hasierarekin batera, eta
urtearen bal orazioaegiteko elkarrizke-
taegin diogu Harkaitz Delgado liburu-
zainberriari. Kontatu digu zer egin den
aurten librutegian, baina batez ere ar-
gazkien bidez erakutsi digu. |zan ere

literaturareninguruko hainbat emanal di
arrakastatsuizan daherrikoliburutegian.

30. aleairudi ederrez janzteko Mari
Karmen Arregik ekarri dizkigu argazki
polit askoak. Leitza Mari Karmenen
begietan izeneko atalean ikusiko eta
gozatuko duzue, herriko bazterrak, pai-
sajeak etaospakizunak ere bildu ditu.

ErletaEskolakoikasleek ere eskaini
digute tarte bat. 5. mailako gaztetxoek
gai ezberdinen gaineko poemak idazti
dituzte: euskara, eskola, Leitza, men-
diak, koloreak, laguntasuna, ... izan
dituzteinspirazi- iturri olerkiak osatze-
rakoan. Lan bikaina egin dute propio,
Marmarirako.

Hauek etebeste gehiagoizanen duzue
irakurgai, eta guztiak zuen gustukoak
izatea espero dugu. Goza dezazuelal

An1azaba|insﬁtutuko |
ikasleak eta irakasleak
euskararen eguna ospatzen.

“EUSKARALDIA -

11 egunez elkarrekin euskaraz

Azkar batean joan ziren Euskaraldian

partehartzeko 11 egunak. Azaroaren
23tik abenduaren 3rabat egin zuen Lei-
tzak ere Euskaraldiarekin.

Euskal Herri osoan elkarrekin etaal-
diberean euskaraz aritzeko ariketasozia
kolektiboaizan daEuskaraldia. EKime-
nairitsi aurretik Bartzordea sortu zen
Leitzan, herritar multzo batez osatua.
Gaia herrian ezagutaraztea eta hainbat
ekitaldi antolatzeaizan dabatzorde ho-
nen egiteko nagusia. Eta horrela, 11
egunak iritsi aurretik etabaitabitartean
ere, jarduera anitzak prestatu dira Lei-
tzan, Euskal Herriko bestetoki askotan
bezala.

- Photocallaegin zenplazan, BTT Lei-
tzuliaren egunean. 1a60 |agunek ate-
razuten argazkiaAhobizi etaBelarri-
prest markoak eskuan hartuta. Modu
horretan, Euskaraldiaren aldeko atxi-

I ritsi zen eguna, ... baita pasa ere.

kimendua adierazi zuten herritarrek.
|zenaemateko mahaiajarri zuten Au-
rreraegunean. Beste batean Amazabal
Institutuan jarri zuten mahaia, Batxi-
lergokoikasleak zeinirakasleak izena
ematera animatuz.

Txapak banatzen hasi ziren Bertako
Produktuen Azokaegunean, etaarra-
kastaitzelaizan zuen, txapak jasotzeaz
gain, herritar askok aprobetxatu zue-
lako izena emateko.

Udaletxean egin zen aurkezpen eki-
taldian, herritar asko etaugariren ba-
besajaso zuen ekimenak.
Hamaikakoar en aurkezpena* egin
zen ekitaldi horretan bertan. Herriko
hamaika pertsonek bat egin zuten Eus-
karaldiarekin: adin eta arlo ezberdi-
neko jendeak osatu zuen hamaikakoa.
TTAK bakarrizketamundial aeskaini
zuen Beatriz Egizabal aktoreak, Gaz-
tetxean. Euskaraldiak ekarriko zue-

nari buruzko monologoaizan zen.

| zen-ematean sekulako uholdea so-
matu zen herrian, azkeneko egunetan
batez ere.

- Azaroak 23antxupinazoaboteaz eman

zitzaion hasieraEuskaraldiari Leitzan.

- Txapak jantzitaibili ginen bateraeta

bestera, AHOBIZ| eta BELARRI-
PREST rolak betez.

- Abenduaren 3an Euskararen eguna

antolatu zuten Institutuan ikasle eta
irakasleek.

DATUAK:

Leitzan guztira477 herritarrek eman zuten
izena Euskaraldian

- 435 Ahobizi

- 42 Belarriprest
Eskualdean (L eitza-Areso barne-,
Goizueta, Arano) guztira 663 partaide

- 609 Ahobizi

- 54 Belarriprest

Euskaraldiaren aurkezpen ekitaidia. .

*Hamaikakoa osatu zutenen izenak, ezkerretik hasita:

MIKEL ZABALETA: herriko alkatea. Leitzako udalak euska-
rarekiko adierazi duen konpromezuaerakutsi nahi du alkateak.
MARIA PILAR LASARTE: Euskaltzaindiko Iehenbiziko lan-
gile emakumezkoa izan zen. euskaltzain urgazle ere bada
1983tik.

JULEN ZEBALLOS: KATEZ taldeko kidea. 2016an Gaztea
Maketa L ehiaketako publikoaren GazteBizHitzasariairabazi
zuten. Euskaraz abesten dute.

HELENI ZABALETA: Erletaeskolako zuzendaria. Euskarazko
eskola ereduari |otuta, 42 urte eman ditu irakaskuntzan, eta
heldu den urtean erretiroa hartuko du.

PATRI GARCES: Zangozakoa, L eitzara bizitzera etorria eta
euskaraikasi behar zuela erabaki zuen. Belarriprest bikaina
izanen da, Patri!

JOSEBA SAGASTIBELTZA: Aurrerako Pilota Eskolako zu-
zendaritzako kidea, eta dantzataldeko arduraduna.

ESTITXU ASTIBIA: KXKbeltzaelkarteko zuzendaritzako ki-
dea. Ahalegin berezi egiten dute euskarazko kanpainak bul- |
tzatuz.

JENARO SAGASTIBELTZA: Jubilatuen Elkarteko kidea da.
Leitzako Ikastolako sortzailetako bat. Euskara, euskarazko
irakaskuntzaetaeuskal kulturaindartu etabultzatzeko asmoz
sortu zen ikastola, 70.hamarkadan.

IRATI ZABALETA: Amazabal institutuko batxilerrekoikaslea.
Euskaraldianizenaeman duten herritarretatik gazteenetakoa.
MAIA SARALEGI: Gazte Asanbladako kidea.

DIEGO RIANO: herriko bertso eskolako kidea.






Plazako argazki saioan
herritar askok bat egin
zuen Euskaraldiarekin,




Herri aretoaren
kanpoaldeak izan
dezakeen itxura

~— | proposamena.

HERRI

ARETOA

Zinema

bati emanen dio paso

uda ondoren hasi ziren eta da-
goeneko lan dezente aurreratu
da. Barrualdeadenabotaetaustu dute
eta areto berriak izanen duen itxura
hartzen hasia da.
Herri Aretorasartu etaeskuinal dean
izanen den pasillo batetik sartuko gara
eserlekuetara. Areto nagusian antzez-

H erriko zinemamol datzeko obrak

lekua, komonak, makinaria gelak eta
txartel-lehiatilaeraikiko dira. Antzez-
lekuaren azpian ere espazio berri bat
sortuko daetakamerinoak, komonaeta
entsaiatzeko gelaizanen dirabertan.
Leitzak kultur bizitzahandiadu, jar-
duera ugari antolatzen dira urtean
zehar, elkarte ezberdinen eskutik. Kul -
tur ibilbide horri segida emateko he-

Zinema eraikina orain arte ezagutu dugun moduan. §

zaharrak Herri Areto moderno

rriak beharrezkoadu eraikin egoki bat
eta, zalantzarik gabe, premiahori ase-
tuko du areto berri honek. Eskaintza
zabala emateko prestatua egonen da:
Zinea, antzerki emanaldiak, era guz-
tietako jaialdiak, hitzaldiak, proiek-
zioak, batzarrak, talde-dinamikak, ...
guztiek izanen dute kabida gune berri
honetan.

. Aretoko eserleku guztiak irekita. Proiekturako egindako -irudia. S

' Aretoko eserlekuak bilduko dira behar denerako. Proiekturako egindako irudia.

DATUAK:

Guztira 260 eserleku izanen ditu.
2019ko abendurako bukatuaizatea aurreikusten du Udalak.
1.300.000 euroko gastuaizanen du. Aretoa berritzeaz gain inguruko kaleak urbanizatzea ere sartuko da gastu horren baitan.

Finantziazioa:

- %60ko diru-laguntzaemanen du Nafarroako Gobernuak.
- %vko diru-laguntzajasoko da Europar Batasunetik.

- %33aLeitzako Udalak ordainduko du.



Lau Aro jaialdi ikuskizuna 2015ean. Euskal Herriko Txistulari Elkartearen

batzarra Leitzako Zineman 2014an

Haurren dantza emanaldia eskolaz
kanpoko jarduerari amaiera emateko.

.. lkusleak emanaldi
baterako zineman sartzen. |

Pailazoak umeekin. §

LEITA;iﬂrmen Arregiren begietan

MARMARI aldizkariko 30. alerako Lesakolarretako Mari Karmen Arregiri egin diogu gonbidapena
eta pozik jaso du aldizkariko orri hauek bere argazkiz janzteko ardura. Oso gustukoa du argazkiak
ateratzea, “batez ere erretratoak”, berak esan digunez. Ikusgai duzuen bilduma honetan, ordea, ez
dago jendearen aurpegi askorik, paisaiak eta ospakizunak dira gehiago. Hala ere, guztien artean bada
bat berezia, txuri-beltzean dagoean irudi bat, L esakolarretako amona agertzen dena. Mari Karmenek
amari ateratako erretrato bikaina da.




Gaupasa ondorea pestetan.

Eguzkiko muinoa. Altzegiko kaskoan.

| Banabarrak jalkitzen.




hitzekin jostatzeko ekimen inte-

resgarria, sortzaileaetadibertiga-
rria. Interneteko gune bat da, hainbat
lagunek sortutako edo asmatutako hitzak
jasotzen dituena. Umorea eta sormena
elkartuz osatutako hitzak dira, eta hiz-
kuntzarekiko etaeuskararekiko jarrera
positibo eta ludiko baten erakusgarri
bikainada.

HITZOKEIrenwebgunetik hartutako
hainbat adibide jaso dirajarraian. Hitz
gehiago ikusi nahi dituenak http://hi-
tzokei.tximinia.net helbidean aurki-
tuko ditu proposamen guztiak.

H emen da berriz ere, HITZOKEI,

Adobatu: Haragia PDF-ra pasatzea
Ahatez ahate: Anatidoak era masibo
eta basatian ehizatu beharrean, banan
-banan biltzearen al deko mugimendua.
A jenda: gjeazein egunetanizango du-
gun apuntatzeko egutegi-liburua.
Alelhuyar: esanahi bat topatutakoan
bota ohi den zorioneko oihua.
Alkoholaritza: mozkor-mozkor eginda
zaudenean ondokoari kontseju txarrak
ematea.

Altzairu: hiruren artean jaso behar den
burdin astun mota bat.

Amaia: beti bukaeran etortzen den la-
guna.

Amazona: aitak umeekin utzi ondoren,
amak elkartzen diren basoa.

HITZO0REI

“ Taloween: urriaren 31 gauean egiten den talo jatejaia.”

“ Hafrondo: katxia edan ondorengo aldartea.”

Andoain: herri honetan diruaez dabeha-
rrezkoa, gauzak ordaindu gabe har dai-
tezke.

Angela merkel: motxileroentzako os-
tatua.

Antzuola: olatu honek bustitzen bazai-
tu, ez duzu seme-alabarik izango seku-
lan.

Argaizki: gizonadesenfokatuadagoen
argazkia.

Barretuniko: deskojonoa eta barre-al-
garakonstanteak eragiten dituen perre-
txiko mota.

Batzarra: nerabeen bilera batean da-
goen agureinfiltratua.

Bazoka: armamerkatua.
Beherapenak: etagorabihotzak! denok
merkatal guneetaral

Bereziardua: familiahonetako kideak
ardoakriantzabada soilik edaten dute.
Disgustazio menua: txarto jan etaga-
resti ordaindu.

Dizkisugus: guk zuri goxoki batzuk
eman...

Egunon-egunofF: goizean eta gauean
agurtzeko modua.

Eskuminak: pilotak pilotariari.
Fukutrima: ileerradiaktiboaduen per-
tsona.

lkearagarria: altzari suediarrez bete-
riko egongela.

Jon Maialen: Bertsozal e Elkarteak sor-
tu duen hibridoa.

Hisskali: muxu bero-bero-beroak.
Lepoker: ondokoari kartak ikusi
nahiean, tortikolisak jotadagoen poker
jokalaria.

Loterria: nazionalabarik, herrikoaden
loteria.

Muki zapiens: klinexa erabiltzen hasi
zen lehen primatea.

Mutiltarea: gizonezko informatikari
baten ezintasunabi prozesu aldi berean
abiarazteko.


http://hitzokei.tximinia.net
http://hitzokei.tximinia.net

rtebete pasada Jose LuisHuartek
U herrikoliburutegiko lanpostuautzi

etaliburuzainberriasartu zenetik.
Harkaitz Delgado da, orain, herriko li-
buruen zaindaria“ 2018ko urtarrilaren
11n sartu nintzen, nekez ahaztuko dut
egun hura! Hurrengo egunak ere bere-
ziakizanziren; jendeak bazuen liburu-
zaina ezagutzeko gogoa, eta asko ha-
rritu egin ziren ni ikusi nindutenean”
kontatu digu elkarrizketa hasterako.

Liburuzainibilbidean ez daberria-be-

rria, Leitzakoliburutegiraetorri aurretik
Urnietako liburutegian, Baztango libu-
rutegian (Elizondon) etaZarauzko Sanz
Enealiburutegian aritu baita. Azkeneko
honetan pasa du denbora gehiena.

« H
maitatua

m laz zure aurreko liburuzainari,
Jose Luis Huarteri, galdetu genion
bere ordezkoa ere euskalduna izatea
lortuko ote zen “Badirudi baietz”
erantzun zigun. Eta hala gertatu
zen. Herriko liburutegian langile
euskalduna izateak zenbateko garran-
tzia du zuretzat?

Erabatekoal Leitzako liburutegiko
liburuzainaeuskal dunaizateaezinbes-
tekotzat jotzen dut; ez dut bestelairu-
dikatzen.

asiera- h@@lﬁlﬁvahkt @;@ "
sentitu n al]LZ/,..
Leitzako liburute

Jose Luisjubilatu zenean, oraindik
ere ez zegoen zehaztuta L eitzako libu-
rutegiko lanpostuaren hizkuntza profi-
la, eta ordezko liburuzaina erdalduna
izateko arriskua bazegoen. Zorionez,
etaegindako ahaleginei esker, Foru De-
kretu bidez arautu zuten Nafarroako
liburutegi publikoetako zenbait liburu-
zain postuk C1 mailako euskarajakin-
tzamailaizatea; horien artean, Leitza.
Jose Luis azaroan jubilatu zen, Foru
Dekretuaabenduan argitaratu zuten eta

.:I"" o
L

...-":'.

ni urtarrilean hasi nintzen liburuzain,
Leitzan.

Euskalduna naiz, eta zerbitzua eus-
karaz eskaintzen dut. Jendaurrean egiten
dugun lanaz gain, ordea, badira beste
hainbat 1an Nafarroako Liburutegi Sa-
rean isladutenak, etahoriek ere euska-
raz egiten saiatzen naiz. Konparazio
batera, liburu bat katal ogatzen denean
0s0 gutxi diraeuskaraz egiten dutenak.
Jose Luisek egiten zuen, eta bide bere-
tik eta ereduari jarraituz saiatzen naiz



Txanpon baten truke.

ni ereeuskaraz katalogatzen. Liburuzain
euskal dunaizateabezain garrantzizko-
tzat jotzen dut euskaraz lan egitea.

m Urtebete daramazu Leitzako libu-
rutegian, zer moduzko balantzea
egiten duzu?

Nik oso balantze positiboaegitendut,
bainaagian erabiltzail eei galdetu behar-
ko genieke (kar, kar). Hasiera-hasiera-
tik 0so maitatua sentitu naiz. Babes
handiaizan dut bai Liburutegi Zerbi-
tzutik, bai Udaletik eta, zer esanik ez,
herritarren a detik. Hasi besterik ez naiz
egin, etaaurretik lan handiadudalaikus-
ten dut. Espero dut luzerako egoteal ei-
tzan, 0so gusturanago-eta. Aipatu dudan
bezala, babesa izatea ezinbestekoa da;
ilusio pizten du, etahorrek modu zuze-
nean eragiten du emaitzetan. Antolatu
genuen |ehen ipuin kontaketan jendea-
ren erantzunaikaragarriaizan zen, inon-
dik inora ez nuen horrenbeste umerik
espero, eta haiek gozatzen ikustean...
0S0 emozionanteaizan zen.

m Alde handia al dago Zarauzko libu-
rutegiaren eta Leitzakoaren funtzio-
namenduaren artean?
Funtzionamendu al detik, aldehandie-
nalan-banaketan nabaritu dut. Zarautzen

«Azkeneko
hamarkadetan
liburutegiek aldaketa
handia izan dute,
neurri handi batean

Internetek eraginda»
.k J

bost pertsonako |an-tal deaginen, bakoi-
tzak arduraetalan desberdinak genituen;
Leitzan, ordea, lan guztiak nik bakarrik
egin behar ditut. Lan-bolumenatxikiagoa
da, noski, baina, azken finean, buruaha-
maika tokitan eduki beharra dago. Pa-
zientzia handia daukat, zorionez, eta
pixkanaka-pixkanakalanak aurreraate-
ratzenditut. Aitortu behar dut Zarautzen
|ankide bikainak izan nituela eta haiei
ikasitakoei esker erabaki asko hartzeko
ziurtasuna dudalaorain; asko zor diet.

m Urtero izaten da liburu arrakasta-
tsurik: argitaratu berria delako, idaz-
le ezagunen batena delako, sekula-

ko oihartzuna izan duelako... Zein da
aurtengo Best-sellerra edo gehien
eskatutako liburua?

Liburu bakarragabe, batzuk aipatuko
ditut: helduen narratiban, euskaraz, Uxue
Alberdiren Janisjoplin liburuaizan da
jendeak gehienirakurri duena; gazteleraz,
adiz, lauzpabost autoreizan dirairaku-
rrienak. Eva G.2 Saenz de Urturiren tri-
logiaren hirugarren liburuaargitaratzea-
rekin, jende askok irakurri nahi izan ditu
Iehenengo biak, etagauzaberagertatu da
Ibon Martinen liburuekin. Pierre Lemai-
tre, CamillaLackberg, AngelikaSchrobs-
dorff... idazle horienak ere etengabe
irakurtzen dituzte. Halaere, gureirakur-
le finenak haurrak dira, eta badira 0so
gustukoak dituzten egileak: OlgadeDios,
AnnalLLenas, Tullet, Bonilla, Turin...
horiek etengabeirakurtzen dituzte. Adi-
nean gora eginda ere baditugu irakurle
bikainak, eta horiek gehien irakurtzen
dituztenen artean ditugu Eta zer? bildu-
makoak, Geronimo eta Tea Stilton, Nur ...
Etagaztetxoek gehienirakurtzen dituzten
egileak dira Andueza eta Jasone Osoro,
euskaraz, etal auraGallego, gazteleraz.

m Durangoko azokaren 53. edizioa
“anitza, baikorra eta arrakastatsua”
izan dela adierazi dute antolatzai-



leek. Liburu eta diskoen azoka eza-
gunak izaten al du eraginik liburu-
tegietan?

Eraginik badu, hori positiboa dela
esango nuke nik. Irakurzal etasuna bul -
tzatzeko ekimentzat har genezake; izan
ere, liburu bat erosi etairakurtzen due-
nak gehiagoren beharraizaten du, nor-
malean. Horregatik, parametro horien
arabera neurtzen badugu Durangoko
Azokak liburutegietan duen eragina,
bada, pentsa: liburutegietan dohainik
aurki dezakete liburu-egarria asetzeko
iturri amaigabea. Gainera, ez dugu ahaz-
tu behar batez ereeuskal literaturadela
protagonista Durangon; beraz, euskal
letren industria mantentzen laguntzen
du, eta, bide batez, gure liburutegiak
hornitzeko behar ditugun liburuak sor-
tzen jarraitzeko pizgarriaere bada.

Liburutegiaren oinarrialiburuen mai-
leguak dira, jakina, bainagaur egun bes-
telako euskarriek ere lehen baino ga-
rrantzi gehiago dute ezta? (DVD-ak,
ordenagailuenerabilerak...). Erabiltzai-
le gehiago erakarri ditu horrek? Libu-
rutegien oinarriei buruz luze eta zabal
hitz egin genezake. Azkeneko hamar-
kadetan aldaketa handia ezagutu dute,
neurri handi batean I nternetek eraginda,
etahorrek liburutegiak erabat eraldatu
ditu, etaoraindik erealdatzen ari direla
esango nuke. Zenbait liburutegik, jada,
liburutegi hitza ere baztertu eta beste-
lakoizenak erabiltzen dituzteerrealita-

=

Ipuin osagilea.

te berrira egokitzeko. Garai batean in-
formazio gehiena, dena ez esateagatik,
liburuetan gordetzen zen; gaur egun,
aldiz, liburuez gain, beste euskarri ba-
tzuetan ereaurki dezakegu, etahorieta-
ko batzuk ordenagailuz baino ezindira
kontsultatu. Liburutegira gerturatzen
diren erabiltzaile guztiek ez dute libu-
ruen beharrik, beraz, baina badute ase
beharreko informazio behar bat, etali-
burutegiak erantzuna ematen saiatzen
da. Kasu askotan liburutegiajendearen
topagune bihurtzen da, etamodu horre-
tan gertatzen dainformazio trukea. Al-
daketahoriek guztiak modu naturalean
ematen dira, etaagian ez dirahainbeste

antzematen erabiltzaile kopuruan, baina
bai horiek egiten duten liburutegiaren
erabileran.

m Liburutegia bestelako bilgune ere
izaten da maiz, literaturaren bueltan
bestelako ekitaldiak antolatu ditu-
zuelako: esaterako, zer?
Aipatududan bezala, liburutegiajen-
dearen bilgune bihurtu da, eta, maiz,
literaturaren bueltan antolatzen ditugun
ekitaldiak horren erakusgarri dira. Aur-
ten antolatu ditugunen artean ditugu,
konparazio batera, antzerkiak, ipuin-
kontaketak, poesiaemanaldiak etaira-
kurletaldearen saioak. Guztiek erearra-



Ni neu galtzeta. >

kastahandiaizan dute, etaaurrerantzean
ere horrelakoak antolatzen jarraituko
dugulazalantzarik ez izan.

m Irakurle Taldeak ere martxan segi-
tzen du, sasoiko dagoela esan al dai-
teke?

Bai, bai, sasoi betean dago! Aurten,
gainera, Irakurle Taldera kide berriak
bildu zaizkigu, eta, jada 15 pertsonain-
guru gara. Urritik ekainerabiltzen gara,
hileko bigarren asteazkenetan, 18:00ak
aldera. Guztiraeuskarazko 9liburuira-
kurtzen ditugu, etairakurritako liburua-
ren bueltan solasal ditxoa egiten dugu.
Irakurle Taldean parte hartzeko ez da

literaturan aditua izan behar, ezta gu-
txiago ere. Ikusitako pelikulak komen-
tatzen diren bezal axe aritzen garalibu-
ruen gainean solasean, etairitzi eta
ikuspegi desberdin horien elkartruka-
tzetik jasotzen dugu gozamena.

m Gonbidatu bereziak izan dituzue
gainera, aurten, Leitzako Irakule
Taldean. Zer moduzko esperientzia
izan da?

Irakurle Taldearen ikasturte hasieran
etabukaeran (urrian etaekainean) iraku-
rritako liburuaren egilea ekarri izan ohi
dugu. Horretan Euskara Zerbitzuari es-
kerrak eman beharrean gaude, hurabai-

tahorretarako aukeraeskaintzen diguna
eta egileekin zubi-lana egiten duena.
2018an, gainera, euskal literaturaren bi
handi izan genituen gure artean. Ekai-
nean, Ramon Sai zarbitoria gonbidatu
genuen, etaharekin solasaldi atsegin be-
zain aberasgarria izan genuen; urrian,
berriz, Uxue Alberdirekinizandako hiz-
ketalditxoagogoangarriaizan zen. Biak
alabiak momentu 0so bereziak biziarazi
zizkiguten gurekin emandako denboran.

m Bukatzeko, oporraldia irakurtzeko
garai aproposa denez, zein liburu
gomendatuko zenuke?

Irakurtzekoliburu aproposenabilatzen
laguntzen diogu sarritan jendeari, nola-
baiteko gida-lana egiten dugu. Norma-
lean, aurretik zer irakurri duen galdetu,
gustatzen zaizkion gaiak edota garaiak
zein diren ezagutu, eta horren arabera
gomendatzen ditugu liburuak. Liburu
bakoitzak bereirakurleadu, etairakurle
bakoitzak bereliburua. Halaere, badira
edonorentzako 0so gomendagarriak di-
renliburuak, liburu gustagarriak; horie-
tako bat daUxue Alberdiren Jenisjoplin
liburua, adibidez. Horretaz gain, etaze-
rrendatxo bat osatzeko, hauexek gehitu-
konituzke: Amek ezdute (KatixaAgirre),
Zaldi Mamarroa (Ekaitz Goienetxea),
Lapiedradelapaciencia (Atig Rahimi),
Del color delaleche (Nell Leyshon)...
Badago non aukeratu!

Erletakoak olerkari

ERLETA eskolako 5. mailako
ikasleak olerkari bikainak
direla erakuts digute.
Marmarirako propio idatzi
dituzte hainbat poema, gai
ezberdinen inguruan. Taldeka
bildu eta, gai bana oinarri

hartuta, olerkiak sortu dituzte.

Sorkuntza lan eder horren
emaitza da eskuartean duzuen
bilduma hau. Gabonetako
oporrak hartu aurreko lana
izan zen, beraz, eskerrik asko
olerkari gaztetxo hauei, eta
irakaseei, eskaini diguzuen
lan polit honengatik!

MENDIAK

Argiak ematen diotenean
egiten dutedistira
Udazkenairistean

itxuraz aldatzen dira.

Elurrak estaltzen dituenean
Kolore zurian ezkutatzen dira.
Horregatik L eitzako mendiak
hain ederrak dira.

Egileak: Kattalin LizarragaMendia, | zar
Lopez Zubillaga, Befiat Enciso Lamuedra
eta Lontxo Zubitur Pascual.

HERRIKO KULTURA

Herrian lagunak ugari
pozik etakantari.
Eskolan elkartzen
garabeste |agunekin.
Etajolasten gara

bal oiarekin.

Ondo moldatzen gara
denok elkarrekin.

Egileak: Maddi Martinez - Barranco
Duce, Javier Labayen Larraya, Uxue
Zabala Zumarraga eta Axi Astibia Al-
korta.

ESKOLA

Eskolagure bizitza,
elkartasunerako bizia.
Honaikastera etortzen gara,
Gure helburuahori baita.

Lan etalan nekatzen gara,
baina, errekreoan lasaitzen gara.
Eskolazein ederra,

gure bihotzabezain ederra

Egileak: Kattalin Canflanca Arburua,
OlaiaCervifio Vicente, Markel Martinez
SagastibeltzaetaUnax ZabaletaGartzia.

LEITZA

Nire Leitzamaitea

Oso politak diramendiak etaudal etxea
Oso politadahemengo jendea
Dago animaliaz betea

Hemengo eguraldiadaoso tristea
Oso ederradazure kolorea

Zu zaraberde-berdea

Egingo zaitugu geroz eta hobea

Egileak: Mikel Portu Barinaga-Remen-
teria, Ander Urbizu Garciarena, Joanes
OlaizolaFuentes eta Sebastian Chindris
Chindris.




KOLOREAK

Kolorehiziak

bikiak etabakartiak
Bakoitzak kolore
ederrenak daramatza
Koloreak poza
ematen dio bizitzari
Kolore argiak

neska polit baten
begiak bezel akoak
Koloreak marrazkien
Barruan daude.

Egileak: Lena Esteban Lana, June Vi-
cente Agirre, Ganix Rodriguez Urrutia
etaUrtzi Otermin Aizpuru.

EUSKARA

Euskaragure laguntza
Euskaldunen hizkuntza
Hizkuntza guretzat oparia
Euskal Herriamaitagarria
Errazikasia

Gehienak txikitatik etxean hasia
Berarekin bizi gara

Ahoz-aho mara-mara
Euskaldunak garal

Egileak: Etor Lizarraga Viguera, Naira
Martin Sukuntza, Aimar Azpirotz Erbi-
ti etaKattalin Retegi Fernandez.

LAGUNTASUNA

Onadakidetasuna,

lagun guztien maitasuna.
Haserretzean galdu
bainagero bilatzen duguna.
Maitatuen lurruna,
bihotzaren osasuna,

lagun guztien elkartasuna.
Goragure laguntasuna

Egileak: Befiat Portu Barinaga-Remen-
teria, Ugaitz Loiarte Olano eta Naroa
Olano Sagastibeltza.

GURE HIZKUNTZA

Euskara gure ahoa

indarragure besoa,

maitasunez ahoa eta besoa.
Etxean etakalean

hizkuntza berean

euskara Euskal Herrian,

gu horrelagarahasiak.

Eta horrelaguk hitz egingo dugu
bizi guztian.

Egileak: Paule AgirreAgirre, AioraAn-
diarenaVillanueva, Unai ErdoziaZaba-
|etaeta Xuban Telletxea Buldain.



Nongoak
etortzen diren bisitariak? ...

urteetan, turismoaren gorakada

eman da eta bisitarien kopuruak
goraegindu. Bisitari horiek herritarren
eguneroko hizkuntzari buruz duteniri-
tziajakin nahiean egin zen iaz lanketa
berezia, Leitza, Areso, Goizueta eta
Aranoko Euskara Mankomunitatetik,
UEMAren laguntzarekin. Jasotako da-
tuak ikertu ditu AHIZE enpresak eta
ateratako ondorioak txosten batean bil-
du.

Lan hau egiteko turistaetabisitariek
borondatez betetako 328 inkesten az-
terketan oinarritu datxostena. Leitzal-
dea bisitatu duten pertsona kopurua
jakiterik ez dago, etorritako guztiek ez
dutelako galdetegai bete, seguruaski.
Bainabeteduten horieniritziak baditu-
gu etaneurketak zein emaitzaeman duen
erebai.

Jarraian ditugu txosten honetan ja-
sotako erantzunetatik ateraditugun on-
dorio nagusiak:

* Bisitari gehienek badakitelaeuskal
hiztun asko bizi den gune batera
joango direla, hau da, euskararekin
topo egitea espero dutela.

» Taldehandi batentzat joateko arra-
zoia ere hori izan dela, euskaraz
bizi den herri batenbilajoandirela.

» Oso gutxi izan direladeseroso sen-
titu direnak.

o Askorentzat, aldiz, atseginaizan
delaetaasko gustatu zaiela.

» Gehienak eroso sentitu direla eus-
kararekinizan dituzten harremane-
tan.

o Bisitarien zati esanguratsuaeuskal
herritik bertatik datorrela, beraz,
negozioaren ikuspegitik kontuan
hartzeko moduko xede taldea dela
etapremiazein eskubide linguisti-
koak dituela.

H ainbat faktorek eraginda, azken

dira oporretara

Argentinatik etorritako bisitariak.

* Beraz, laburbilduz, euskarabertara tzeak ez du zentzurik bizikidetzaren
erakartzeko bereizgarriadabatzuen- ikuspegitik, eztanegozioarenikus-
tzat etaez daetortzeko oztopoagai- pegitik ere.
nontzekoentzat. Euskara ezkuta- Bisitarienjatorriari erreparatuz gero:

%?28a Euskal Herrikoa da, batez ere Bizkaitik eta Gipuzkoatik etorritakoak.
Inkesta bete duten bisitarien 4tik
1 daberaz euskal herritarra.

%58 Espainiako estatuko beste komunitate batetik etorri dira. Nagusiki 5 ko-
munitatetatik: Katalunia, Valentzia, Andaluzia, Madril eta Gaztelaeta L eone-
tik, hurrenez hurren. Inkesta bete duten bisitarien 4tik 2 diraespainiarrak.

%14 Atzerritik etorritako bisitariak dira: Erresuma Batua, Alemania, Italia,
Herbehereak, Irlanda, Polonia, AEB, Kanada, Argentina eta Txilekoak.



.. eta Leitzara bizitzera etorritakoak?

gehiago dator beste herrialde ba-

tzuetatik Leitzarabizitzera. Arra-
z0i ezberdinak medioiristen dira: gehie-
nak lan bila etorritakoak dira, beste ba-
tzuk, ordea, bikotekidea bertakoa dute-
lako erabakitzen dute hemen geratzea.

Behin bizibidealortuadutelafamilia
osoaetortzen/ekartzen dute. Erroldatzea
eta etxebizitza bila hasteaizaten da hu-
rrengo pausua, eta horretarako Udale-
txeraetaOinarrizko Gizarte Zerbitzuen
Mankomunitatera jotzen dute. Bertan
beharrezko informazioa jaso eta modu
horretan abiatzen daherrian integratze-
ko bidea.

Herrial de askotako jendeabizi daja-
daLeitzan, multzo handiena ekuatoria-
rrenada. 70 herritar inguru bizi dahemen.
Familiaasko dira, etagehienen kasuan,
gainera, seme-alabak bertan izan dituz-
te. Bertan jaioak eta bertan eskolatuak
dira, Erletaeskolan ikasten dute eta ho-
ri herriraintegratzeko beste bide bat da.

Ekuatoriarren segidan errumaniarrak
dira kopuruan ugariak, 20 herritar bizi
dira, gutxi gora behera, Leitzan. Erru-
maniarren kasuan joan-etorrianibiltzen
dirafamiliakide batzuk.

Horiek biak badiraere ugarienak, bes-
tehainbat herrialdetatik iritsitakoak ere
bizi diragureartean: nikaraguarrak, hon-
durastarrak, kubatarrak, portugal darrak,
frantziarrak, marokoarrak, pakistanda-
rrak, belgikarra, Ingalaterrakoa, ...

Guztiak modu ezberdinean integratu
dira, bakoitzaren kulturak, hizkuntzak
etatradizioek asko markatu dute, etaba-
tzuk besteek baino erraztasun handia-
goarekinireki dute herrian integratzeko
bidea.

Bidehorretan laguntzeko Areso, Ara-
no, Goizueta eta Leitzako Oinarrizko
Gizarte Zerbitzuen Mankomunitateak
lanketa berezia egin du ekuatoriar indi-
genekin, emakumeen ahalduntzearen
inguruan. |zan ere, gai jakin batzuk lan-

ﬂ zkeneko urteetan gero eta jende

tzeko premiaikusi zuten gizarte langi-
|eek, esaterako baloreen transmisioa.
Horrekin batera bestelako hutsuneak
bazituztelaereohartu ziren, beraien ala
ben hezkuntzaz eta etorkinaz hausnar-
tzeko beharrazutelaetahori ere lantze-
ko bide egokiaizan da proiektu hau.
Emakume indigenek bestelako balore
batzuk jaso dituzte beraien kulturatik,
orainbizi diren herriko kulturarekin tal-
kaegiten duena. Gaur egungo errealita-
teahobeki ulertzen etabertaraegokitzen
laguntzeko helburuaizan dutailer honek,
horretarako espazio etagune apropos bat
eskainiz. Azken batean, emakume hauei
ahotsaematea etabizi izan duten berdin-
tasun ezaren kontzienteizatealortu nahi
dasaio hauen bidez.

17 urtetik gorako emakumeek parte
hartu dute kuturartekotasun tailer honetan,
eta 0so arrakastasuaizan da. 20 partaide
inguru bildu diraantolatutako saioetan.

m 2008an egin zenuen debuta profesional mailan, 10
urteko txirrindularitza ibilbidean 4 etapa eta mendiko
sailkapena lortu dituzu itzuli handietan. Garaipenak
ez ditu edonork eskuratzen, txirrindulari asko zaude-
te baina denek ez dute destakatzeko zortea izaten.
Nola baloratzen duzu lortutakoa?

Egia esan 0so pozik nago orain arte lortu dudanarekin.
Beti nahi izaten da garaipen gehiago lortu baina
kanpotik errazagoa dirudien arren asko kostatzen da
garaipenak lortzea.

m 2017an SKY utzi ondoren Froomek hauxe esan
zuen: “Hitzekin ezin da deskribatu Nieve (“Frosty”
deituaz) zenbat botako dudan faltan” ... zer sentitu
zenuen?

Asko eskertzen dira esker oneko hitz horiek. Azke-
nean berarentzat lanean ibiltzea egokitu zait sarritan
eta lan horrek horrelako estimua izan duela ikusteak
bete egiten zaitu. Txapeldun handia da bizikletan nahiz
hortik kanpo.

m Orica-Scott taldean ari zara orain, aldaketa handia
izan al da zuretzat?

Ez da aldaketa handiegia izan. Taldekide adetik eta
talde estruktura ezberdina da baina azken finean lan
bera da egin beharrekoa. Hori bai lasterketetan libreago
ibiltzeko aukera daukat, nire aukerak ere baliatzeko.

B Asko bidaiatzen ohituta zaude lan kontuengatik,
baina kanpoan zaudenean turismoa egiteko aprobetxa-
tzen al duzu? lkusitakotik zerk erakarri zaitu gehien?

Ez dugu turismo asko egiteko denborarik izaten .Hala
ere, aitzakia horrekin 0so leku politak ezagutzeko
aukera izan dut eta Italia aldeko Dolomitetako men-
diekin geratuko nintzateke, inguru zoragarria da.

B Aisialdirako denbora askorik geratzen ez bazaizu
ere, zertan pasatzen duzu? Zein dira zure afizioak:
irakurtzea, zinema, mendia, ...

Etxetik kanpo denbora asko pasatzen dugunez etxe-
koengandik urrun beraiekin egoteko aprobetxatzen dut
denborarik gehiena. Ez naiz o0so irakurzalea baina
duela ez asko irakurri nuen “Plomo en los bolsillos’
liburua asko gustatu zitzaidan. Musika berriz momen-
tuak eskatzen didana jartzen dut talde edota bakarlari
jakin baten aldeko hautua egin gabe.

m Herriminik sentitzen al duzu, kanpoan zabiltza-
nean? Baduzu Leitzako paraje edo toki-inguru kuttu-
nen bat?

Ba azkenean ia urte erdia Leitzatik kanpo igarotzen
dut ta herrimina sumatzen da. Gustura bueltatzen naiz
ahal bezain pronto. Leitzako mendiak ditut gustoko,
urruturi joan gabe zer nolako atxorrak ditugun ingu-
ruan: euzkiko mufioa, leitzelarrea, urepel, mandoegi...
zoragarriak dira denak!

@
‘zer diozu?

m Biokimikaria zara, eta aurten terapia genikoaren arloko
ikertzaile gaztearen saria lortu duzu, Zorionak!

Saria 050 esanguratsua izan zen profesionalki baita pertso-
nalki ere. Lan askoren ondoren lortutakoa eta aldi berean
datuak ongi aurkeztu eta transmititzeagatik ere izan zen.
Oso polita eta betegarria da esfortzu handiarekin egindako
lana saritua izatea.

m lkerketetan erabat murgilduta zabiltza batean eta bes-
tean eta Eguberrien ondoren Bostonera joanen zara beste
ikerketa bati ekiteko. Zer ikasi duzu toki horietan?

Paris eta New Y ork-en |aborategi bikainetan egoteko auke-
ra izan nuen. Horrez gain bizitzako ikasketak izan direla
ere pentsatzen dut: bakarrik atzerrira joatea eta konturatzea
gal naizela bakar-bakarrik aurrera ateratzeko, guztiz pertso-
na independentea izateko. Gainera, leku eta kultura desber-
dineko jende asko ezagutu dut eta horrek adimena asko
ireki dit. Bostonen profesionaki eta batez ere pertsonalki
handitzen jarraitzea espero dut.

m Kanpoan zaudenean turismoa egiteko aprobetxatzen al
duzu? Zerk erakarri zaitu gehien?

Nire lanaren ondorioz asko hidaiatu izan dut: Europan eta
Estatu Batuetan ospatu diren kongresuetara eta baita lehena
go apatutako egonaldietara. Kongresuetan aisiadirako den-
bora gutxi izaten dugu baina aprobetxatzen dugu. Gehien
erakartzen nauena monumentu eta eraikuntza enblematikoak
bistatzea da, bai antzinako monumentuak baita etxe orratz
berriak ere. Orokorrean, bisitatzen dudan herrialdearen kul-
tura eta historia kontatzen duten lekuetara jotzen dut.

W Aisialdirako denbora gutxi duzula diozu, baina duzun
apurra zertan pasatzen duzu?

Astez daukadan denbora gutxi hori kirola egiteko aprobe-
txatzen dut, gimnasiora joateko, eta azkenaldian afizio berri
bat aurkitu dut: dantza arabiarrak. Nire kasuan burua des-
kantsatzeko ezinbestekoa da kirola egitea eta doktoretzan
zehar asko lagundu dit. Bestalde, beti izan naiz irakurle
amorratua, gauero lo egin aurretik bizpahiru atal irakurtzen
ditut beti. Literatura historikoa asko irakurri izan dut eta
genero honen barnean Ken Follet-en “The Century” trilogia
azpimarratuko nuke, zeina XX. hamarkadako momentu
historiko garrantzitsuenetan kokatua dagoen.

m Herriminik sentitzen al duzu? Baduzu Leitzako paraje
edo inguru kuttunen bat?

Denbora gutxirako joan naizenean ez dut herrimin handirik
sentitu, azkenean hiru hilabete konturatu gabe joaten dira.
Baina, urtarrilean Bostonera joaten naizenean ziur nago
herrimina sentitzen hasiko naizela. Urrun zaudenean fami-
lia, lagunak eta Euska Herriko giroa fdta zaizkizu. Nik
gehienbat mendiarekin kontaktuan egotea botatzen dut
faltan. Naturaz gain, Leitzako alde zaharra asko gustatzen
zait eta 050 zaila da munduko beste leku batzuetan magia
hori aurkitzea



